
UO‘K 581.9(582.738) 

GLYCYRRHIZA TURKUMI HAQIDA UMUMIY MA’LUMOT: MUHIM TADQIQOTLAR NATIJALARI, 
GLOBAL TARQALISHI VA TABIIY RESURSLARI 

Annotatsiya. Glycyrrhiza turkumining turlarining vegetativ va generativ organlari o‘ziga xos tuzilish xususiyatiga ega 
bo‘lib, ular asrlar davomida tadqiqotchilarda kaĴa qiziqish uyg‘otib kelgan. Natijada, bu jinsga oid tadqiqotlar uzoq va yaxshi 
hujjatlashtirilgan tarixga ega. Ushbu maqolada Glycyrrhiza turlarining kashf qilinishi, global tarqalishi va Markaziy Osiyo 
mintaqasida olib borilgan keng qamrovli tadqiqotlar haqida to‘liq ma‘lumot berilgan. Bundan tashqari, tadqiqot ishida Glycyrrhiza 
turlaridan foydalanish va ularning tabiiy zaxiralarini qimmatbaho o‘simlik resursi sifatida baholash bo‘yicha izlanishlar keltirilgan. 

Kalit so‘zlar: Glycyrrhiza L, glitsirrizin, Markaziy Osiyo, O‘zbekiston, resurs. 
 

Хуррамов Отабекхон Гайратхон оглы 
Ассистент Узбекско-Финского педагогического института 

 
ОБЩАЯ ИНФОРМАЦИЯ О РОДЕ GLYCYRRHIZA: РЕЗУЛЬТАТЫ ВАЖНЫХ ИССЛЕДОВАНИЙ, 

ГЛОБАЛЬНОЕ РАСПРОСТРАНЕНИЕ И ПРИРОДНЫЕ РЕСУРСЫ 
Аннотация. Вегетативные и генеративные органы видов рода Glycyrrhiza обладают уникальными структурными 

особенностями, которые на протяжении веков вызывали большой интерес у исследователей. В результате исследования 
этого рода имеют долгую и хорошо задокументированную историю. В данной статье представлена полная информация об 
открытии видов Glycyrrhiza, их глобальном распространении, а также обширных исследованиях, проведенных в регионе 
Центральной Азии. Кроме того, в работе рассматриваются исследования, посвященные использованию видов Glycyrrhiza и 
оценке их природных запасов как ценного растительного ресурса. 

Ключевые слова: Glycyrrhiza L, глицирризин, Центральная Азия, Узбекистан, ресурсы. 
 

Khurramov Otabekkhon Gayratkhon ogli 
Assistant, Uzbek-Finnish Pedagogical Institute 

 
OVERVIEW OF THE GENUS GLYCYRRHIZA: KEY RESEARCH FINDINGS, GLOBAL DISTRIBUTION, AND 

NATURAL RESOURCES 
Annotation. The vegetative and generative organs of Glycyrrhiza species have unique structural characteristics that have 

fascinated researchers for centuries. As a result, studies on this genus have a long and well-documented history. This article provides 
comprehensive information on the discovery of Glycyrrhiza species, their global distribution, and extensive research conducted in the 
Central Asian region. Additionally, it highlights studies on the utilization of Glycyrrhiza species and the assessment of their natural 
reserves as a valuable plant resource. 

Keywords: Glycyrrhiza, glycyrrhizin, Central Asia, Uzbekistan, resource. 
 

Kirish 
 Glycyrrhiza L. turkumi Dukkakdoshlar (Fabaceae) 

oilasiga mansub bo‘lib, Yer sharida tarqalgan turlar soni 
turli manbaalarda turlicha keltirilgan, jumladan 13 dan 
(Kruganova, 1955; Meng, 2005) 36 (Grankina, 2008) tagacha 
farq qiladi. Turkumning turlari Antraktidadan tashqari yer 
yuzining barcha mintaqlarida uchraydi (Yan va boshq., 
2023). Glycyrrhiza turlari ko‘p yillik o‘t bo‘lib, ildizlari qalin 

va tarmoqlangan, sariq-qizg‘ish rangda bo‘ladi (Savant va 
boshq., 2016). Ushbu turkumga mansub o‘simliklar daryo 
vodiylari, qumli va sho‘rlangan tuproqli hududlar, 
qirg‘oqbo‘yi hududlari hamda yarim cho‘l mintaqalarida 
o‘sadi (Tolstikov va boshq., 2007). Mazkur turkumdan 
butun dunyoda oziq-ovqatda va farmatsevtikada 
foydalaniladi (Kao va boshq., 2014). Turkumning o‘ziga xos 
tarkibiy qismi - glitsirrizin tabiiy shirinlantiruvchi va 

farmatsevtik vosita sifatida keng qo‘llaniladi, chunki u 
yallig‘lanishga qarshi va jigarni himoya qiluvchi 
xususiyatlarga ega (Hayashi va boshq., 2009). An’anaviy 
tibbiyotda uning ildizlari Osiyo va Yevropaning qadimgi 
mamlakatlarida, jumladan Xitoy, Yaponiya, Turkiya, 
Gretsiya va Misrda yo‘talni yengillashtirish va balg‘amni 
ko‘chirish uchun keng qo‘llanib kelingan (Bao va boshq., 
2010; Xitoy farmokopiyasi 2015; Dastager va boshq., 2016; 
Zhou va boshq., 2016; Sharma va boshq., 2018). 
Turkumning keng tarqalish diapazoniga va yuqori 
dorivorlik hususiyatiga ega ekanligi, uning ustida ko‘p 
sonli tadqiqotlarning amalga oshirilishiga sabab bo‘lgan. 
Ammo, turkum bo‘yicha ko‘plab tadqiqotlar olib borilgan 
bo‘lsada, ushbu ilmiy tadqiqotlarni bir joyda jamlashga 
qaratilgan keng qamrovli izlanishlar mavjud emas.  

Ushbu maqolada Glycyrrhiza turkumi bo‘yicha olib 
borilgan asosiy tadqiqot ishlari haqida ma’lumot taqdim 
etilgan. Jumladan, Gylycyrrhiza turkumini o‘rganish 
bo‘yicha shu vaqtga qadar olib borilgan dastlabki 
tadqiqotlar, dunyo bo‘ylab turlarining tarqalishi, Markaziy 
Osiyoda olib borilgan tadqiqot ishlari hamda xom-ashyo 
zaxirasini aniqlash va undan foydalanishga qaratilgan 
tadqiqot ishlari haqida batafsil ma’lumotlar taqdim etilgan. 

Material va metodlar 
Glycyrrhiza turkumi turlarini aniqlashda 

“ОПРЕДЕЛИТЕЛЬ РАСТЕНИЙ СРЕДНЕЙ АЗИИ” (6 
jild), “ФЛОРА СССР” (13 jild), “ФЛОРА УЗБЕКИСТАНА 
(3 jild)” asrlaridan foydalanildi. Turlarning dastlabki tavsifi 
chop etilgan manbaani yozishda IPNI (International Plant 
Names Index), sinonimlari va tarqalish areali POWO 
(Plants of the World Online, powo.science.kew.org), 
Catalogue of life (www.catalogueoflife.org) va GBIF 
(Global Biodiversity Information Facilit, www.gbif.org) 
raqamli platformalaridan foydalanildi. Turlarning 
davlatlar kesimida tarqalishiga doir ma’lumotlarni 
yozishda o‘sha davlatning milliy flora adabiyotiga 
tayanlidi. 

Natijalar va ularning muhokamasi 
Glycyrrhiza turkumi turlarining kashf qilinishi va 

ularning xilma xilligi  
Glycyrrhiza turkumi dastlab 1753-yilda K.Linney 

tomonidan “Species plantarum” asarida keltirilgan bo‘lib, 
ushbu asarda turkumining 3 ta turi (Glycyrrhiza glabra L., G. 
hirsuta L., G. echinata L.) haqida ma’lumot berilgan [15]. 
Keyinchalik, 1773-yilda P.S.Pallas Volga bo‘yi huddlarida 
turkumning 2 ta: G. aspera Pall. hamda G. hispida Pall. 
turlarini ilk marotoba tavsiflagan [17]. 1802-yilda Vengriya 
florasidan G. glandulifera Waldst. et Kit. turi ilk marotaba 
e’lon qilingan [50]. 1825-yilga kelib, Dekandol tomonidan 
G. uralensis turi kashf qilingan [6]. Lekin Dekandol 
tomonidan berilgan tavsif G.uralensis turini to‘liq yoritib 
bera olmadi. 1831-yilda I.E.Taush ikkita yangi G. grandiflora 
hamda G. foetidissima turlarini tavsiflab bergan. 1842-yilga 
kelib, N.S.Turchaninov Sibir, O‘rta Osiyo hududlaridan 
topilgan turlarni G. uralensis deb nomlagan [35]. Bu vaqtda 

O‘rta Osiyo hududida F.R.Fisher va K.A.Meyer tomonidan 
G. triphylla Fisch. Et Mey turini aniqlangan edi [39].  

Tahlillar davomida turkumning turlar sonini 
mamlakatlar bo‘yicha tarqalishi ham tahlil qilindi. Unga 
ko‘ra, Avstraliya, Shimloy Amerika, Janubiy Amerika va 
Afrika qita’larida biĴadan tur, Yevroosiyo mintaqasida esa 
turkum turlarining asosiy qismi tarqalishi ma’lum bo‘ldi. 
Tahlil qilingan 28 ta mamlakat florasidagi Glycyrrhiza 
turlari soni haqida ma’lumot 1-jadvalda keltirilgan. 

1-jadval 
Dunyo mamlakatlari kesimida Glycyrriza 

turkumi turlarini soni 

№ Davlat nomi Turlar 
soni 

Adabiyot manbaasi 

1 Xitoy 8 Bojian Bao,  Kai 
Larsen, 2010 

2 Turkiya 6 Davis, 1970 

3 O‘zbekiston 5 Korovin, 1960 

4 Eron 6 Rechinger, 1984 

5 Pokiston 3 Nasir, 1977 

6 Iroq 1 Tovnsend, 1974 

7 Sobiq SSSRning 
Yevropa qismi 5 Federov, 1987 

8 Yevropa 5 Yeo, 1968 

9 Shimoliy Kavkaz 4 Galushko, 1980 

10 Ozorboyjon 5 Karyagin, 1954 

11 Armaniston 2 Mulkidjanyan, 1962 

12 Afg‘oniston 4 
Podlech; München, 

2012 

13 Gruziya 4 Lichashvili, 1981 

14 Qozog‘iston 5 Pavlov, 1961 

15 Qirg‘iziston 3 Vvidensky, 1957 

16 Sibir 3 
Poloshey; Maltsev, 

1994 

17 Tojikiston 4 Rasulova; 
Sharipova, 1978 

18 Turkmaniston 4 Vasilchenko, 1950 

19 Kanada 1 Scoggan, 1978 

20 AQSH 1 BriĴon, 1987 

21 Shimoliy Afrika 1 Desfontaines, 1798 

22 Kvinslend 1 Ross & Stanley, 
1983 

23 Yangi Janubiy 
Uels 1 Hardner, 1991 

24 Viktoriya 1 Jeanes, 1996 

25 Janubiy Avstraliya 1 Jessop; Toelken, 
1986 

26 G‘arbiy Avstraliya 1 Herbarium, W. A 
1998 

27 Chili 1 Reiche, 1998 

28 Argentena 1 Zuloaga, 1996 

 
Tahlillar davomida Glycyrrhiza turkumining turlar 

ro‘yxati amaldagi taksonomik o‘zgarishlardan kelib chiqib 
shakillantirildi. Unga ko‘ra Glycyrrhiza turkumi quyidagi 
turlardan iborat: 

1.Glycyrrhiza acanthocarpa (Lindl.) J.M.Black – in 
Trans. & Proc. Roy. Soc. South Australia 43: 351 (1919) 

Umumiy tarqalishi: Avstraliya. 
2.Glycyrrhiza aspera Pall.- in Reise Russ. Reich. 1: 

499 (1771) 
Umumiy tarqalishi: O‘rta Osiyo, Markaziy Osiyo, 

Old Osiyo, Janubiy-G‘arbiy Osiyo, Sharqiy Yevropa. 
3.Glycyrrhiza astragalina Gillies ex Hook. & Arn.- 

in Bot. Misc. 3: 183 (1833) 
Umumiy tarqalishi: Argentena va Chili. 
4.Glycyrrhiza bucharica Regel-in Trudy Imp. S.-

Peterburgsk. Bot. Sada 8: 697 (1884) 
Umumiy tarqalishi: O‘rta Osiyo.  
5.Glycyrrhiza echinata L.- in Sp. Pl.: 741 (1753) 
Umumiy tarqalishi: Sharqiy Yervropa, O‘rta va 

Janubiy Yevropa, Old Osiyo, O‘rta Osiyo. 
6.Glycyrrhiza foetida Desf.- in Fl. Atlant. 2: 170 (1799) 
Umumiy tarqalishi: Jazoir, Marokash, Ispaniya, 

Tunis. 
7.Glycyrrhiza glabra L.- in Sp. Pl.: 742 (1753) 
Umumiy tarqalishi: Sharqiy Yervropa, O‘rta va 

Janubiy Yevropa, O‘rta Osiyo, Old Osiyo, Janubiy-G‘arbiy 
Osiyo, Markaziy Osiyo. 

8.Glycyrrhiza gontscharovii Maslenn.- in Trudy 
Tadzhikistansk. Bazy 8: 617 (1938 publ. 1940) 

Umumiy tarqalishi: Tojikiston. 
9.Glycyrrhiza inflata Batalin- in Trudy Imp. S.-

Peterburgsk. Bot. Sada 11: 484 (1891), nom. cons. 
Umumiy tarqalishi: Shimoliy-Markaziy Xitoy, 

Mangoliya, Shinjon. 
10.Glycyrrhiza lepidota Pursh-in Fl. Amer. Sept. 2: 

480 (1813) 
Umumiy tarqalishi: AQSH va Kanada. 
11.Glycyrrhiza pallidiflora Maxim- in Mém. Acad. 

Imp. Sci. St.-Pétersbourg Divers Savans 9: 97 (1859). 
Umumiy tarqalishi: Xitoy, Xabarovsk, Manchjuriya, 

Mongoliya, Primorye. 
12.Glycyrrhiza squamulosa Franch.- in Nouv. Arch. 

Mus. Hist. Nat., sér. 2, 5: 245 (1883). 

Umumiy tarqalishi: Xitoy, Mug‘iliston, Shinjon. 
13.Glycyrrhiza triphylla Fisch. & C.A.Mey.- in Index 

Seminum (LE, Petropolitanus) 1: 29 (1835). 
Umumiy tarqalishi: O‘rta Osiyo, Afg‘oniston, Iron, 

Pokiston. 
14.Glycyrrhiza uralensis Fisch. ex DC.- in Prodr. 2: 

248 (1825). 
Umumiy tarqalishi: O‘rta Osiyo, Markaziy Osiyo, 

Old Osiyo, G‘arbiy Sibir, Sharqiy Sibir, Sharqiy Yevropa, 
O‘rta Yevropa. 

15.Glycyrrhiza yunnanensis S.H.Cheng & L.K.Tai ex 
P.C.Li-in Acta Bot. Boreal.-Occid. Sin. 4(2): 117 (1984). 

Umumiy tarqalishi: Janubiy-Markaziy Xitoy. 
16.Glycyrrhiza zaissanica Serg.- n Sist. Zametki 

Mater. Gerb. Krylova Tomsk. Gosud. Univ. Kuybysheva 
1933(1-2): 11 (1933). 

Umumiy tarqalishi: Qozog‘iston, Shinjon. 
Tahlillarimizga ko‘ra Glycyrrhiza turkumining O 

‘zbekiston florasida 5 turi o‘sishi ma’lum bo‘ldi (1-rasm). 
Glycyrrhiza turkumi bo‘yicha Markaziy Osiyoda 

olib borilgan tadqiqot ishlari 
Markaziy Osiyoda ham Glycyrrhiza turkumi ustida 

ko‘plab tadqiqotlar amalga oshirilgan. Jumladan, 
Y.S.Grigoriyev tomonidan 1932-yilda G. glandulifera var. 
grandiflora Ledeb. turini G.urralensis Fich. turi sifatida qayta 
nomlagan [42]. B.A. Fedchenko tomonidan Glycyrrhiza 
turkumining G‘arbiy Tyan-Shan hududida tarqalgan 3 turi 
(G. glabra, G. aspera, G. uralensis) o‘rganilgan [60]. E.A. 
Kruganova esa Meristotropis va Glycyrrhiza turkumlarini 
mustaqil turkum sifatida qarashni taklif qilgan [48]. 

O‘zbekiston hududida Glycyrrhiza  turkumi turlarini 
tadqiq qilish 1965-yillardan boshlangan. O‘z FA Botanika 
institutida L.E. Pauzner boshchiligida “Glitsirizin 
saqlovchi o‘simliklar” laboratoriyasi (1965) tashkil qilingan. 
Bu laboratoriya olimlari tamondan (Q.Z.Zokirov, 
L.E.Pauzner, M.M.Badalov, B.Yo.To‘xtaev, S.S.Muinova, 
G.S. Aprasidi, E.Valieva, S.X.Nigmatov, L. F. Streltsova, 
N.Xaydarov va boshqalar) turkumning turlarini kompleks 
o‘rganish va ularning kollektsiyalarini tashkil etish 
yo‘nalishida juda kaĴa ishlar qilingan. Laboratriya ishlari 4 
to‘plam (1970, 1975, 1979, 1985), qator qo‘llanma va 
tavsiyanomalar (1973, 1978, 1984, 1986, 1989, 1995, 1996 va 
boshqalar)da yoritilgan. 1969-yilda A. Baxiev Quyi 
Amudaryo mintaqasida shirinmiya formatsiyalarini 
o‘rganib, 27 oila, 68 turkum va 99 tur uchrashini hamda 
hududda 19 ta massiv, 17991 ga maydonda 59354.2 tn 
quruq ildiz zaxirasi borligini, Davletmuratov S.D. (1979) 
Qoraqalpog‘istonda 2685 ga maydonda 12059.2-13576.1 tn 
ildiz zaxirasi mavjudligini aniqlagan [34,43]. S.S.Muinova 
Toshkent viloyati sharoitida tuksiz shirinmiya 
o‘simligining biologik xususiyatlarini kuzatib, 
vegatatsiyasi 205 kundan 230 kungacha davom etishini 
aniqladi [51].  

1-rasm. Glycyrrhiza turkumining O‘zbekistonda tarqalgan turlari: a-G. uralensis, b-G. aspera, c-G. bucharica, d-

G. triphylla, e-G. glabra Fotosuratlar: a-Panov, b,d,e-Xurramov, c- Beshko tomonidan olingan. 
 
Shuningdek, K.A Galimova va S.S Muinova 

shirinmiya turkumining tuksiz va ural turlarini chatishtirib 
yangi duragayini olishga muvaffaq bo‘lgan [9]. G.S. 
Aprasidi 4 xil populiyatisyada Glycyrrhiza turkumini 7 ta 
turini fiziologik xususiyatlarini o‘rgangan va Glycyrrhiza 
aspera turi kserotermik sharoitlarga moslashish darajasi 
yuqori ekanligini ma’lum qilgan [33]. N. Xaydarov 
tuproqning Tuksiz shirinmiya bilan toʻliq qoplanishi 
bugʻlanishning kamayishini, bugʻlanishda uning ulushini 
va vegetatsiya davrida tuzlarning koʻtarilishining sezilarli 
sekinlashishini aniqladi [61]. Shamsuvaliyeva L.A. 
Glycyrrhiza turkumini tuzlarga chidamliligiga asoslanib, G. 
glabra va G. aspera turlarini xlorid-sulfat tuzlari bilan 
shoʻrlangan tipidagi tuproqlarda oʻstirishni tavsiya etadi 
[63]. B. To‘xtayev G. glabraning sho‘rlanish darajasi yuqori 
bo‘lgan yerlarda sho‘rsizlantirish ta’siri vegetatsiya 
davrining 3-yilidan boshlab namoyon bo‘lishini tadqiqot 
natijalari orqali ma’lum qilgan [59].   

Xom-ashyo zaxirasini aniqlash va undan foydalanishga 
qaratilgan tadqiqot ishlari 

Ilk marotaba dunyo miqyosida G. glabra 
o‘simligining ildiz qismidan sanoatda foydalanish 1880-
yilda Ozorbayjon respublikasida amalga oshirilgan. 1929-
1934-yillarda hudud bo‘ylab o‘simlik zaxiralarni baholash 
ishlari amalga oshirilgan. Ozarbayjonda yiliga 50000 tn 
gacha xom-ashyo yig‘ilgan. O‘rtacha hosildorlik 11.86 tn/ga 
tashkil etgan [54]. 

Qozog‘istonda 1898-yildan boshlab o‘simlik xom-
ashyosini qazib olish boshlangan. Yiliga 500000 tn gacha 
shirinmiya Yevropaga eksport qilingan. 1920-yilga kelib 
hududda shirinmiya o‘sadigan maydon 20-30 ming gektar 
deb baholangan va zaxirasi 50 ming tonna ekanligi qayd 
etilgan [44]. 

1906-yillarga kelib Turkmaniston va O‘zbekiston 
hududlarida o‘zimlikning zaxirasi juda kaĴa maydonni 
tashkil etishi va tarkibida glisirrizin kislotasi ko‘p ekanligi 

bois xorijiy tadbirkorlarda yaxshi qiziqish uyg‘otgan. 
Turkmanistonda Chorjou zavodi tashkil etib, yiliga 10 
ming tonna xom-ashyo tayyorlangan. Bu yerda 11 ming 
gektar maydonda 25446 tonna xomashyo bazasiga ega 
“Солодковое дело” aksiyadorlik jamiyati tashkil etilgan 
[35]. 1922-1923-yillarda Aksiyadorlik jamiyati 
“Средазлакрица” shirkatiga aylantirilib, yillik 
mahsuldorligi 10-11 ming tonna ildiz ekstrakti ishlab 
chiqarildi [53]. Keyinchalik Chorjuy fermasi 
“Средазлакрица” kompaniyasiga aylantirildi, u 1963-
yildan 1985-yilgacha har yili 110 ming tonna quruq ildiz 
yig‘ib oldi [39]. 1962-yilga kelib shirinmiyani zaxirasidan 
foydalanish eng yuqori darajaga yetdi, ya’ni 30724 tonnani 
tashkil etdi. 1972-yilda ishlab chiqarish 10 ming tonnaga 
kamaygan. 1968-yilda esa 6,5 ming tonna quruq ildiz 
yig‘ilgan [55]. Keyinchalik, 1986-yilda Amudaryo 
havzasida 21022 tonna (14658 tn Turkmaniston, 6200 tn 
O‘zbekiston, 164 tn Tojikiston) o‘simlik ildizi tayyorlangan 
[46]. O‘zbekistonda Sirdaryo, Zarafshon, Chirchiq, Angren 
va Amudaryoning quyi oqimlarida o‘simlikning zich o‘sish 
zaxiralari mavjud bo‘lib, 1358 ga maydonni tashkil qilishi 
va bu yerdan 18.5 ming tonna quruq ildiz olish mumkinligi 

aniqlangan [62,50]. 1991-yilga kelib, bu maydonladan 
doimiy foydalanish oqibatida 15 yil ichida zaxira miqdori 
15 baravarga kamaygani ma’lum bo‘ldi, agar holat 
shunday davom etsa ishlab chiqarish uchun yaroqli zaxira 
miqdori batamom tugashi mumkinligini takkidlangan [34]. 

XULOSA 
Tadqiqotimiz davomida Glycyrrhiza turkumining 16 

ta turi dunyo bo‘ylab 28 ta davlatda uchrashini aniqladik. 
Eng kam turlar Avstraliya, Janubiy Amerika, Shimoliy 
Amerika va Afrika davlatlariga to‘g‘ri keladi. Osiyo 
davlatlaridan Xitoy, Eron, O‘zbekiston, Ozarbayjon, 
Qozog‘iston hamda Yevropa davlatlaridan Turkiya, 
Rossiyaning Yevropa qismida turlar xilma-xilligi yuqori 
ekanligini ma’lum bo‘ldi. 

Glycyrrhiza turkumining asosan biĴa turi G. glabra 
sanoat miqyosida ahamiyatga ega bo‘lib, ushbu turning 
dunyo bo‘yicha tabiiy zaxiralarining asosiy qismi 
Ozarbayjon, Turkmaniston, Qozog‘iston va O‘zbekiston 
hududida joylashgan. Shu bois O‘zbekistonda ham ushbu 
turning tabiiy zaxiralarini o‘rganish bugungi kunda ham 
dolzarbligicha qolmoqda. 

